
Parashuramaya Brahmaproktam Shri Krishna Stotram

பரஶுராமாய ப்³ரஹ்மப்ரோக்தம் ஶ்ரீக்ரு’ஷ்ணஸ்தோத்ரம்

ப்³ரஹ்மோவாச ।
ஶ‍்ரு’ணு ராம ப்ரவக்ஷ்யாமி ஸர்வஸம்பத்கரம் பரம் ।
காண்வஶாகோ²க்தவசநம் ஸத்யம் வை ஸர்வஸம்மதம் ॥ 83॥
பூஜ்யாநாமேவ ஸர்வேஷாமிஷ்ட: பூஜ்யதம: பர: ।
ஜநகோ ஜந்மதா³நாச்ச பாலநாச்ச பிதா ஸ்ம்ரு’த: ॥ 84॥
க³ரீயாஞ்ஜந்மதா³துஶ்ச ஸோऽந்நதா³தா பிதா முநே ।
விநாऽந்நம் நஶ்வரோ தே³ஹோ நித்யம் ச பிதுருத்³ப⁴வ: ॥ 89॥
தயோ: ஶதகு³ணம் மாதா பூஜ்யா மாந்யா ச வந்தி³தா ।
க³ர்ப⁴தா⁴ரணபோஷாப்⁴யாம் ஸைவ ப்ரோக்தா க³ரீயஸீ ॥ 86॥
தேப்⁴ய: ஶதகு³ணம் பூஜ்யோऽபீ⁴ஷ்டதே³வ: ஶ்ருதௌ ஶ்ருத: ।
ஜ்ஞாநவித்³யாமந்த்ரதா³தாऽபீ⁴ஷ்டதே³வாத்பரோ கு³ரு: ॥ 87॥
கு³ருவத்³கு³ருபுத்ரஶ்ச கு³ருபத்நீ ததோऽதி⁴கா ।
தே³வே ருஷ்டே கு³ரூ ரக்ஷேத்³கு³ரௌ ருஷ்டே ந கஶ்சந ॥ 88॥
கு³ருர்ப்³ரஹ்மா கு³ருர்விஷ்ணுர்கு³ருர்தே³வோ மஹேஶ்வர: ।
கு³ருரேவ பரம் ப்³ரஹ்ம ப்³ராஹ்மணேப்⁴ய: ப்ரிய: பர: ॥ 89॥
கு³ருர்ஜ்ஞாநம் த³தா³த்யேவ ஜ்ஞாநம் ச ஹரிப⁴க்தித³ம் ।
ஹரிப⁴க்திப்ரதா³தா ய: கோ வா ப³ந்து⁴ஸ்தத: பரம் ॥ 90॥
அஜ்ஞாநதிமிராச்ச²ந்நோ ஜ்ஞாநதீ³பம் யதோ லபே⁴த் ।
லப்³த்⁴வா ச நிர்மலம் பஶ்யேத்கோ வா ப³ந்து⁴ஸ்தத: பர: ॥ 91॥
கு³ருத³த்தம் ஸுமந்த்ரம் ச ஜப்த்வா ஜ்ஞாநம் ததோ லபே⁴த் ।
ஸர்வஜ்ஞத்வாச்ச ஸித்³தி⁴ம் ச கோ வா ப³ந்து⁴ஸ்ததோऽதி⁴க: ॥ 92॥
ஸுக²ம் ஜயதி ஸர்வத்ர வித்³யயா கு³ருத³த்தயா ।
யயா பூஜ்யோऽபி ஜக³தி கோ வா ப³ந்து⁴ஸ்ததோऽதி⁴க: ॥ 93॥

பரஶுராமாய ப்³ரஹ்மப்ரோக்தம் ஶ்ரீக்ரு’ஷ்ணஸ்தோத்ரம்

வித்³யாந்தோ⁴ வா த⁴நாந்தோ⁴ வா யோ மூடோ⁴ ந யஜேத்³கு³ரும் ।
ப்³ரஹ்மஹத்யாதி³கம் பாபம் லப⁴தே நாத்ர ஸம்ஶய: ॥ 94॥
த³ரித்³ரம் பதிதம் க்ஷுத்³ரம் நரபு³த்³த்⁴யா ப⁴ஜேத்³கு³ரும் ।
தீர்த²ஸ்நாதோऽபி ந ஶுசிர்நாதி⁴காரீ ச கர்மஸு ॥ 95॥
அபீ⁴ஷ்டதே³வ:ஶ்ரீக்ரு’ஷ்ணோ கு³ருஸ்தே ஶங்கர:ஸ்வயம் ।
ஶரணம் க³ச்ச² ஹே புத்ர தே³வபூஜ்யதமம் கு³ரும் ॥ 96॥
த்ரிஸ்ஸப்தக்ரு’த்வோ நிர்பூ⁴பா த்வயா ப்ரு’த்²வீ க்ரு’தா யத: ।
ப்ராப்தா த்வயா ஹரேர்ப⁴க்திஸ்தம் ஶிவம் ஶரணம் வ்ரஜ ॥ 97॥
ஶிவாம் ச ஶிவரூபம் ச ஶிவத³ம் ஶிவகாரணம் ।
ஶிவாராத்⁴யம் ஶிவம் ஶாந்தம் கு³ரும் த்வம் ஶரணம் வ்ரஜ ॥ 98॥
கோ³லோகநாதோ² ப⁴க³வாநம்ஶேந ஶிவரூபத்⁴ரு’க் ।
ய இஷ்டதே³வ:ஸ கு³ருஸ்தமேவ ஶரணம் வ்ரஜ ॥ 99॥
ஆத்மா க்ரு’ஷ்ண: ஶிவோ ஜ்ஞாநம் மநோऽஹம் ஸர்வஜீவிஷு ।
ப்ராணா விஷ்ணோஸ்ஸா ப்ரக்ரு’திஸ்ஸர்வஶக்தியுதா ஸுத ॥ 100॥
ஜ்ஞாநத³ம் ஜ்ஞாநரூபம் ச ஜ்ஞாநபீ³ஜம் ஸநாதநம் ।
ம்ரு’த்யுஞ்ஜயம் காலகாலம் தம் கு³ரும் ஶரணம் வ்ரஜ ॥ 101॥
ப்³ரஹ்மஜ்யோதிஸ்ஸ்வரூபம் தம் ப⁴க்தாநுக்³ரஹவிக்³ரஹம் ।
ஶரணம் வ்ரஜ ஸர்வஜ்ஞம் ப⁴க³வந்தம் ஸநாதநம் ॥ 102॥
ப்ரக்ரு’திர்லக்ஷவர்ஷம் ச தபஸ்தப்த்வா யமீஶ்வரம் ।
காந்தம் ப்ரியபதிம் லேபே⁴ தம் கு³ரும் ஶரணம் வ்ரஜ ॥ 103॥
இத்யுக்த்வா முநிபி:⁴ ஸார்த்³த⁴ம் ஜகா³ம கமலோத்³ப⁴வ: ।
ராமஶ்ச க³ந்தும் கைலாஸம் மநஶ்சக்ரே ச நாரத³ ॥ 104॥
இதி ஶ்ரீப்³ரஹ்மவைவர்த்தபுராணே க³ணேஶக²ண்டே³ சத்வாரிம்ஶாத்⁴யாயாந்தர்க³தம்

பரஶுராமாய ப்³ரஹ்மப்ரோக்தம் ஶ்ரீக்ரு’ஷ்ணஸ்தோத்ரம் ஸமாப்தம் ।
ப்³ரஹ்மவைவர்தபுராண । க³ணபதிக²ண்ட³ । அத்⁴யாய 40/83-103॥

